
IDAZLEA 

A tzo, ekainaren 7an, edozer idatzi 
baino lehenago, neure besarka-
darik beroena helerazi nahi diot 

Fernando Arburua aberkideari. 23 urte 
t'erdi gartzelaz gartzela. 1981ez, geroztik 
Espainiako presondegietan barrena beila-
ri. 

Zer izen merezi du horrela jokatzen duen 
Estatuak? 

Ongi etorririk bihozkorrena niketz zuga-
rramurdiar jatorran. Corellatar astoari gai-
tzi bazaio ere, Zugarramurdi Nafarroa da. 

Eta goazen erasoaz hitz egitera. 
Herenegun gertatua. Eta Donostiako Zu-

bietako jatetxe famatu batean. 

Donostiako Ikastola bateko haurrak eta 
senitartekoak elkarturik. 

Bero itzela. Eta tabernara hurbildu gara: 
—Botila ur bat, mesedez. 
—¿cómo? 
— Ura, faborez. 
—¿cómo? 
—Agua, cojones! — nik ozenki. 
—Yo no tengo porque entender el vasco!— 

tabernariak ozenkiago. — Un euro cincuen-
ta y cinco! 

Horretan gaude,adiskideok. Eta orain 
dela urte batzuk ez geunden horretan. Gu 
likidatzekotan ausartago daude. 

Barbara Dürkhop-ek bere aldetik joan 
den astean: «Prefiero aprender ruso que 
aprender vasco». Beste bospasei hizkuntza 
omen dakizki. Eta lasai asko boto eskatzen 
Euskal Herrian. Eta boto asko bilduko. Eta 
ez da PPkoa, 

Hots, nolatan iritsi garen horreraino 
ulertzea ez da, zernahi esanik ere, horren 
zaila. Euskararen munduan eraiki den far-
tsa nabarmen agertzen ari baita, Hautes-
kundeetan euskaraz negargarri papertxo 
bat kostata irakurtzen saiatzen diren far-
tsanteak, letrero elebidunak» bat-batean 
kaleetan erasten dituzten fartsanteak, 
mota guztietako fartsanteen lehorrerake-
ta bitxia. 

29 urte pasa dira Franco Hil zencz geroz-
tik. Belaun oso bat joan da. Kataluñaren ka-
talantasuna finkatuta dago. 

Euskal Herriaren euskalduntasuna, be 
rriz, ez dago inondik inora finkatuta. Min-
tza gaitezen jator. 

Euskaraz hitz egitea militantzi ekintza da 
2004 honetan. Purrustadak, «a mí en erde-
ras» (Donostiako Parte Zaharrean entzuna 
berriki),eta «yo no tengo por qué entender el 
vasco», eta beste mila, jasan behar izatea, 
eguneroko ogia bihurtu dira. 

Ehunka aberchale erdaldun huts ezagu-
tzen ditut nik (eta zuk ere bai, noski) fran-

tsesez eta ingelesez polito ikasiak. B. Dürk-
nop-engandik urrun daudela? Zertan? Bizi 
guztian barrena «a mí en cristiano» pratika-
tzen duten horiek, zertan funtsatzen dituz-
te euskararekiko maitasuna eta errespe-
tua? Nik neuk bederen ez dut ikusten. 

Nola ote daiteke oraindik behin eta berriz 
lanpostu-deirik plazaratzea hizkuntz eska-
kizunik gabe? Ahaztu» egiten omen zaie... 

Xabier Mendigurenek esandakoak, ho-
rretara, egia huts, bai. Baina urrun agertzen 
zaizkigu: «euskaraz ikasi, euskaraz mintza-
tu, euskaraz irakurri, euskaraz bizi». 

Urrun, urrunegi. Eta, eraso betean, 1937 
ere oroitarazten dute cruzada anti-vasca 
giro itogarri honetan. 

Euskarari buruz erdaraz hitz egitea onar-
tzen da onenean, euskararen alde erdaraz 
egitea ere bai agian, Erdaraz egiten den ber, 
edozer onartzen da Demokraziaren eta 
Aniztasunaren izenean gure herri zafratu 
honetan. 

Gauza bakar bat ez da onartzen:benetan 
euskaraz bizitzen hastea. 

Eraso betean 




